ԱՄՓՈՓԱԹԵՐԹ
 «ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ 2023 ԹՎԱԿԱՆԻ ՊԵՏԱԿԱՆ ԲՅՈՒՋԵԻ ՄԱՍԻՆ» ՕՐԵՆՔՈՒՄ ՎԵՐԱԲԱՇԽՈՒՄ, ՓՈՓՈԽՈՒԹՅՈՒՆՆԵՐ ԵՎ ԼՐԱՑՈՒՄՆԵՐ, ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2022 ԹՎԱԿԱՆԻ ԴԵԿՏԵՄԲԵՐԻ 29-Ի N 2111-Ն ՈՐՈՇՄԱՆ ՄԵՋ  ՓՈՓՈԽՈՒԹՅՈՒՆՆԵՐ ԵՎ ԼՐԱՑՈՒՄՆԵՐ, ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2023 ԹՎԱԿԱՆԻ ՍԵՊՏԵՄԲԵՐԻ 14-Ի N 1572-Ն ՈՐՈՇՄԱՆ ՄԵՋ  ՓՈՓՈԽՈՒԹՅՈՒՆՆԵՐ, ԻՆՉՊԵՍ ՆԱԵՎ ԳՆՄԱՆ ՊԱՅՄԱՆԱԳՐԵՐՈՒՄ ՓՈՓՈԽՈՒԹՅՈՒՆՆԵՐ ԿԱՏԱՐԵԼՈՒ ԹՈՒՅԼՏՎՈՒԹՅՈՒՆ ՏԱԼՈՒ ՄԱՍԻՆ» ՀՀ ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ 

	1. ՀՀ քաղաքաշինության կոմիտե
	06.12.2023թ.

	
	N 01/16.1/16087-2023

	««Հայաստանի Հանրապետության 2023 թվականի պետական բյուջեի մասին» օրենքում վերաբաշխում, փոփոխություններ և լրացումներ, Հայաստանի Հանրապետության կառավարության 2022 թվականի դեկտեմբերի 29-ի N 2111-Ն որոշման մեջ փոփոխություններ և լրացումներ, Հայաստանի Հանրապետության կառավարության 2022 թվականի սեպտեմբերի 14-ի N 1572-Ն որոշման մեջ  փոփոխություններ, ինչպես նաև գնման պայմանագրերում փոփոխություն կատարելու թույտվություն տալու մասին» Հայաստանի Հանրապետության կառավարության որոշման նախագծի (այուհետ՝ Նախագիծ) վերաբերյալ  Հայաստանի Հանրապետության քաղաքաշինության կոմիտեն (այուհետ՝ Կոմիտե) հայտնում է, որ Նախագծի վերնագրի մեջ «Հայաստանի Հանրապետության կառավարության 2022 թվականի սեպտեմբերի 14-ի N 1572-Ն որոշման մեջ փոփոխություններ» բառերը անհրաժեշտ է փոխարինել «Հայաստանի Հանրապետության կառավարության 2023 թվականի սեպտեմբերի 14-ի N 1572-Ն որոշման մեջ  փոփոխություններ» բառերով։ 
	Ընդունվել է 

	Միաժամանակ խնդրում ենք Նախագծի մեջ ներառել նաև Կոմիտեի 2023 թվականի նոյեմբերի 29-ի N 01/16/15757-2023 գրությամբ ներկայացված առաջարկը՝ Կարեն Դեմիրճյանի անվան մարզահամերգային համալիրի բակային հատվածում տեղակայված հակահրդեհային ջրամբարի արդիականացման և հարակից տարածքի բարեկարգման նախագծանախահաշվային փաստաթղթերի մշակման համար 2023 թվականին նախատեսելով 10,000.0 հազար դրամ գումար։
	Ընդունվել է ի գիտություն
Հաշվի առնելով մինչև տարեվերջ մնացած ժամանակը և նախատեսվող գումարի իրացման անհնարինությունը՝ առաջարկում եմ հարցին անդրադառնալ 2024թ․–ի բյուջեի շրջանակներում՝ նախագծի համար նախատեսված ամբողջական գումարով։

	2․ Հայաստանի տարածքային զարգացման հիմնադրամ
	01.12.2023թ.

	
	N Ե/01/2700-23

	«Հայաստանի Հանրապետության 2023 թվականի պետական բյուջեի մասին» օրենքում վերաբաշխում, փոփոխություններ և լրացումներ, Հայաստանի Հանրապետության կառավարության 2022 թվականի դեկտեմբերի 29-ի N 2111-Ն որոշման մեջ  փոփոխություններ և լրացումներ, Հայաստանի Հանրապետության կառավարության 2022 թվականի սեպտեմբերի 14-ի N 1572-Ն որոշման մեջ  փոփոխություններ, ինչպես նաև գնման պայմանագրերում փոփոխություն կատարելու թույլտվություն տալու մասին» Հայաստանի Հանրապետության կառավարության որոշման նախագծի վերաբերյալ դիտողություններ և առաջարկություններ չունենք:
	Ընդունվել է ի գիտություն

	3․ ՀՀ արդարադատության նախարարություն
	05.12.2023թ.

	
	N /27.1/51480-2023

	1. «Հայաստանի Հանրապետության 2023 թվականի պետական բյուջեի մասին» օրենքում վերաբաշխում, փոփոխություններ և լրացումներ, Հայաստանի Հանրապետության կառավարության 2022 թվականի դեկտեմբերի 29-ի N 2111-Ն որոշման մեջ փոփոխություններ և լրացումներ, Հայաստանի Հանրապետության կառավարության 2022 թվականի սեպտեմբերի 14-ի N 1572-Ն որոշման մեջ փոփոխություններ, ինչպես նաև գնման պայմանագրերում փոփոխություն կատարելու թույլտվություն տալու մասին» Հայաստանի Հանրապետության կառավարության որոշման նախագծի (այսուհետ՝ Նախագիծ) 2-րդ կետում անհրաժեշտ է վերանայել փոփոխվող հավելվածները՝ նկատի ունենալով, որ Նախագծին կից ներկայացված 8-րդ հավելվածով փոփոխություն է կատարվում նաև Հայաստանի Հանրապետության կառավարության 2022 թվականի դեկտեմբերի 29-ի N 2111-Ն 6-րդ հավելվածում:
2. Նախագծի 4-րդ կետի 1-ին 2-րդ ենթակետերով նախատեսվում է թույլատրել Հայաստանի Հանրապետության կրթության, գիտության, մշակույթի և սպորտի նախարարությանը կատարել Հայաստանի Հանրապետության ՀՀ Կոտայքի մարզի Բջնի գյուղի Սբ. Աստվածածին եկեղեցու հյուսիսային պատի արտաքին պատի վերականգնման կապալային աշխատանքների փոխարինում այլ բնութագրեր ունեցող աշխատանքներով՝ փոփոխություններ կատարելով 2022թ. հոկտեմբերի 7-ին «Կոտայքնախագիծ» ՍՊԸ-ի հետ կնքված N ՀՀԿԳՄՍՆԳՀԱՇՁԲ-22/55 պայմանագրում և Հայաստանի Հանրապետության ՀՀ Լոռու մարզի Ալավերդի համայնքի Սանահին վանական համալիրի Սբ Ամենափրկիչ եկեղեցու նորոգման և ամրակայման կապալային աշխատանքների փոխարինում այլ բնութագրեր ունեցող աշխատանքներով՝ փոփոխություններ կատարելով 2023թ. հունվարի 3-ին «ԱՐԹՄԱՇԻՆ» ՍՊԸ-ի հետ կնքված N ՀՀԿԳՄՍՆԳՀԱՇՁԲ-23/18-1 պայմանագրում՝ նվազեցնելով պայմանագրի գինը: 
Նշված փոփոխությունների համար որպես լիազորող նորմ է նախատեսված ՀՀ կառավարության 2017 թվականի մայիսի 4-ի N 526-Ն որոշմամբ հաստատված կարգի (այսուհետ՝ Կարգ) 57.1-րդ կետը: Նշած կետի համաձայն՝ յուրաքանչյուր առանձին դեպքում, հիմնավորելով պայմանագրի կատարման և (կամ) կառավարման առանձնահատկությունը, պատվիրատուն կարող է պայմանագրով նախատեսված ապրանքի մատակարարման, աշխատանքների կատարման կամ ծառայությունների մատուցման ընթացքում դիմել Հայաստանի Հանրապետության կառավարությանը (սահմանված կարգով ներկայացնելով համապատասխան Հայաստանի Հանրապետության կառավարության որոշման նախագիծ)` հայցելով վերջինիս թույլտվությունը պայմանագրում սույն կարգի 56-րդ կետով նախատեսված պայմաններից տարբերվող պայմաններ սահմանելու կամ սահմանված պայմանները չկիրառելու համար: Վերոգրյալից ակնհայտ է դառնում, որ Կարգի 56-րդ կետով նախատեսված պայմաններից տարբերվող պայմաններ սահմանելու դեպքը պետք է լինի հիմնավորված, մինչդեռ Նախագծին կից ներկայացված հիմնավորման համաձայն՝ նախատեսվում է նաև թույլատրել Նախարարությանը կատարել համադրում հուշարձանների վերականգնման պայմանագրերում թույլատրելի 15 տոկոսի սահմաններում։ Թույլտվությունն անհրաժեշտ է կապված աշխատանքների կատարման ժամկետների ավարտի հետ։ 
Վերոգրյալը հաշվի առնելով՝ գտնում ենք, որ Նախագծի հիմնավորումն անհրաժեշտ է լրամշակել:
	Ընդունվել է

	4․ ՀՀ ֆինանսների նախարարություն
	11.12.2023թ.

	
	N 01/34-3/24015-2023

	Գնումների գործընթացներով և աշխատանքների իրականացման մի շարք գործոններով պայմանավորված առաջացած խնայված գումարներից 14.3 մլրդ դրամը Նախագծով առաջարկվում է ուղղել ՀՀ կառավարության պահուստային ֆոնդ, որի վերաբերյալ առարկություններ չունենք:
	Ընդունվել է ի գիտություն

	Միաժամանակ կապիտալ ծրագրերի միջոցառումների միջև առաջարկվում է կատարել  1.3 մլրդ դրամի չափով վերաբաշխում, որից 918.5 մլն դրամը նախատեսվում է հատկացնել «Կրթական տեխնոլոգիաների ազգային կենտրոն» ՊՈԱԿ-ին՝ ուսուցիչների կամավոր ատեստավորման հետագա գործընթացը համակարգչային եղանակով կազմակերպելու նպատակով Երևան քաղաքում և ՀՀ բոլոր մարզկենտրոններում քննական կենտրոններն անհրաժեշտ գույքով և տեխնիկայով ապահովման, ինչպես նաև աշխատողների վարձատրության համար: 
Այդ կապակցությամբ հայտնում ենք, որ Նախագծի հիմնավորման համաձայն նախատեսվում է ԿՏԱԿ-ի կողմից համակարգչային քննական կենտրոնների տեղակայումն ավագ դպրոցներում: Մինչդեռ ՀՀ կառավարության 28.04.2022թ N 596-Ն որոշման 24-րդ կետի համաձայն՝ Երևան քաղաքում և մարզկենտրոններում ատեստավորման կենտրոնների ընտրությունը վերապահված է Գնահատման և թեստավորման կենտրոնին, որն էլ մինչ այժմ իրականացրել է ինչպես ատեստավորման, այնպես էլ հանրակրթական դպրոցների շրջանավարտների միասնական քննությունների անցկացման կենտրոնների ընտրությունը, դրանց ապահովումը տեսահսկող և այլ սարքերով: 
Ուստի, ԿՏԱԿ-ին վերոնշված գործառույթի վերապահման և ֆինանսական միջոցների հատկացման նպատակահարմարությունն ունի լրացուցիչ հիմնավորման անհրաժեշտություն:
	Ընդունվել է ի գիտություն
Քննարկվել է 

	Ինչ վերաբերում է կրթության և մշակութային ոլորտների մի շարք ՊՈԱԿ-ներին վերաբաշխման կարգով 396.1 մլն դրամ հատկացնելուն, ապա առաջարկում ենք գումարի հատկացումը կատարել միայն հանրակրթական ուսումնական հաստատությունների մասով՝ ընդ որում.
· Ջրառատի միջնակարգ դպրոց և Կաթնաղբյուրի հիմնական դպրոց ՊՈԱԿ-ներին շինարարական աշխատանքների ծավալների ավելացման փոխհատուցման նպատակով 3.7 մլն դրամի հատկացման մասով առարկություններ չունենք,
·  «Գեղհովիտ գյուղի Ալ. Մյասնիկյանի անվան թիվ 1 միջնակարգ դպրոց» դպրոցի տնտեսված գումարների հաշվին դռների և սանհանգույցների նորոգման համար 7.5 մլն դրամի հատկացումն ունի հիմնավորման անհրաժեշտություն՝ եթե այդ տնտեսված գումարն առաջացել է հաստատության սովորողների թվաքանակների նվազման արդյունքում, ապա այն ենթակա է վերադարձման պետական բյուջե,
·  Նախագծով հանրակրթական հաստատությունների մասով 128.4 մլն դրամի չափով կապիտալ բնույթի աշխատանքներ կատարելու նպատակով ներկայացված ֆինանսական միջոցները նախատեսվում է հատկացնել բյուջետային ծախսերի տնտեսագիտական դասակարգման «Կապիտալ դրամաշնորհներ պետական և համայնքային ոչ առևտրային կազմակերպություններին» հոդվածով: Նկատի ունենալով, որ դրամաշնորհները, այդ թվում կապիտալ դրամաշնորհները, դասվում են բյուջետային ծախսերի տնտեսագիտական դասակարգման ընթացիկ ծախսերին, ըստ էության նախագծով առաջարկվում է կապիտալ բնույթի ծախսերից վերաբաշխում կատարել ընթացիկ ծախսերին, ինչը խնդրահարույց է: 
·  Ինչ վերաբերում է Նախագծով նախատեսված այլ կրթական և մշակութային կազմակերպություններին կապիտալ միջոցառումների իրականացման համար 256.5 մլն դրամի չափով գումարների հատկացմանը, ապա հաշվի առնելով, որ նախագծով առաջարկվող ուղղություններով գումարների հատկացման հարցը չի քննարկվել ՀՀ 2023թ. բյուջետային գործընթացի շրջանակում և բյուջետային տարվա ընթացքում երբևէ անդրադարձ չի կատարվել նշված հարցին՝ բյուջետային տարվա ավարտին բյուջեով չնախատեսված ուղղություններով նոր պարտավորությունների ստանձնումը համարում ենք ոչ նպատակահարմար, հատկապես ներկա մարտահրավերների պայմաններում, երբ առկա են հրատապ լուծման կարիք ունեցող հարցեր՝ այդ թվում, անվտանգային և Լեռնային Ղարաբաղից բռնի տեղահանվածների մասով: Ուստի, առաջարկում ենք զերծ մնալ նոր պարտավորությունների ստանձնումից և վերը նշված գումարները սահմանված կարգով ուղղել ՀՀ պետական բյուջե: 
	Ընդունվել է ի գիտություն
Նախագիծը խմբագրվել է՝ հաշվի առնելով 12․12․2023թ․–ի կայացած ՖՏԿ նիստին քննարկման արդյունքները

	Համաձայն ՀՀ կառավարության 04.05.2017թ. N 526-Ն որոշմամբ հաստատված կարգի 56-րդ կետի 3-րդ ենթակետի՝ պատվիրատուն ինքնուրույն է կայացնում պայմանագրում փոփոխություններ կատարելու վերաբերյալ որոշում, եթե աշխատանքների փոխարինումն այլ բնութագրեր ունեցող աշխատանքներով գումարային արտահայտությամբ չի գերազանցում պայմանագրի գնի 15 տոկոսը:
Ելնելով վերոգրյալից և նկատի ունենալով, որ Նախագծի ընդունումը հիմնավորող փաստաթղթի համաձայն Նախագծի 4-րդ կետում նշված պայմանագրերում կատարվելիք փոփոխությունները չեն գերազանցում վերոնշյալ չափը՝ առաջարկում ենք որպես ավելորդ դրույթ հանել Նախագծի 4-րդ կետը:
	Ընդունվել է
Խմբագրվել է 

	Ինչ վերաբերում է Նախագծի N 11 հավելվածով կնքված պայմանագրերի շրջանակներում հատկացված միջոցների նվազեցմանը, ապա նկատի ունենալով, որ այդ պայմանագրերի (համաձայնագրի) կնքման փուլում պայմանագրերի կատարող կողմերին հայտնի են եղել աշխատանքների (ծառայությունների, ապրանքների) կատարման ժամկետները և նշված փաստաթղթերը հաստատելով վերջիններս պարտավորվել են նախատեսված ժամկետներում ապահովել կատարումը, առաջարկում ենք՝
- առաջնորդվել կապալային աշխատանքների դեպքում՝ պայմանագրերի 3.1.2 կետով, որի համաձայն պատվիրատուն իրավունք ունի կապալառուի կողմից պայմանագրի 1.3 կետում նշված ժամկետի (ներառյալ օրացուցային գրաֆիկի) խախտման դեպքում իր հայեցողությամբ սահմանել աշխատանքի կատարման նոր ժամկետ և պահանջել կապալառուից վճարելու պայմանագրերի 6.2 կետով նախատեսված տույժը, իսկ նախագծային փաստաթղթերի մշակման ծառայությունների դեպքում՝ պայմանագրերի 2.1.2 կետի ա պարբերությամբ, որի համաձայն եթե մատուցվել է պայմանագրի N 1 հավելվածում նշված Տեխնիկական բնութագիր-գնման ժամանակացույցին չհամապատասխանող ծառայություն, ապա պատվիրատուն իրավունք ունի չընդունել ծառայությունը՝ իր հայեցողությամբ սահմանելով անպատշաճ որակի ծառայությունը պայմանագրին համապատասխանող ծառայությամբ անհատույց փոխարինման ողջամիտ ժամկետ և պահանջել Կատարողից վճարելու պայմանագրի 5.2 կետով նախատեսված տուգանքը, ինչպես նաև 5.3 կետով նախատեսված տույժը. 
- չկատարված՝ 2024թ. տեղափոխվող աշխատանքների (ծառայությունների, ապրանքների) համար նախատեսված ֆինանսական միջոցների հատկացմանը անդրադառնալ պատվիրատուի կողմից սահմանված նոր ժամկետներում կատարված աշխատանքի (մատուցված ծառայությունների, մատակարարված ապրանքների) արդյունքներն ընդունելուց հետո.
		- չկատարված՝ 2024թ. տեղափոխվող աշխատանքների (ծառայությունների, ապրանքների)  արժեքի չափով 2023թ. պետական բյուջեում կատարել նվազեցումներ, իսկ պայմանագրերի կողմերի նկատմամբ կիրառել պայմանագրով նախատեսված պատասխանատվության միջոցներ:

